


































































 

 
 

ZABILJEŠKE UZ FINANSIJSKE IZVJEŠTAJE ZA TRIGLAV GLOBALNI DIONIČKI 
 

NA DAN 31.12.2023.GODINE 
 
 

1. OPĆI PODACI I DJELATNOST 

 
 
Firma Fonda: Triglav Globalni dionički otvoreni investicijski fond sa javnom ponudom  
 
Skraćena firma Fonda:  OIF Triglav Globalni dionički 
U inostranom poslovanju Fond posluje pod firmom: Triglav Globalni dionički  
 
Sjedište Fonda: Sarajevo, Mehmed paše Sokolovića 15. 
 
Društvo za upravljanje: Triglav Fondovi društvo za upravljanje investicijskim fondovima d.o.o. Sarajevo 
 
Banka depozitar: UniCredit Bank 
 
Poslovanje subjekta i djelatnost: 
Triglav Globalni dionički  otvoreni investicijski fond sa javnom ponudom je posebna imovina bez svojstva 
pravnog lica kojeg je osnovalo i njim upravlja Triglav Fondovi društvo za upravljanje investicijskim 
fondovima d.o.o. Sarajevo s ciljem prikupljanja novčanih sredstava javnom ponudom udjela u Fondu. 
Fond je osnovan na osnovu odluke Nadzornog odbora Društva od 30.07.2020. godine, na neodređeno 
vrijeme, a može prestati samo u slučajevima i na način određen zakonom koji uređuje poslovanje 
investicijskih fondova, Statutom i Prospektom Fonda.  
 
Rješenjem Komisije za vrijednosne papire Federacije Bosne i Hercegovine (u daljem tekstu: Komisija) 
broj: 05/3-19-143/20 od 11.11.2021. godine Društvu je izdata dozvola za osnivanje Fonda.  
 
Rješenjem Komisije broj: 05/3-19-37/22 od 15.03.2022. godine Društvu je izdata dozvola za upravljanje 
Fondom. 
 
Prospektom Fonda utvrđeno je da je cilj Fonda postići dugoročni rast vrijednosti imovine na temelju 
kapitalne dobiti i prihoda od dividende. Cilj se ostvaruje ulaganjem pretežno u dionice uspješnih 
globalnih kompanija sa sjedištem u razvijenim državama, koje imaju izgrađene poslovne modele, jasnu 
strategiju razvoja, dugoročni potencijal rasta i visoku likvidnost, te u jedinice investicijskih fondova čija 
je investiciona politika slična investicijskoj politici Fonda. Ulaganja se fokusiraju na dionice kompanija 
sa najvećih i najrazvijenijih tržišta u svijetu, kojima se trguje na tržištima sa visokim nivoom 
institucionalnog uređenja. Pri ostvarenju osnovnog cilja uvažavaju se načela sigurnosti, profitabilnosti i 
diverzifikacije rizika kod ulaganja imovine Fonda. S obzirom na investicijski cilj, Fond je globalni dionički 
fond razvijenih tržišta. 
 
 
 
 
 
 
 
 
 
 
 
 



 

2. OSNOVNE RAČUNOVODSTVENE POLITIKE  
 
 
Izvještaj o usklađenosti  
 
Izvještaji su pripremljeni u skladu s Zakonom o računovodstvu i reviziji (Sl. novine 15/21), 
Međunarodnim standardima finansijskog izvještavanja koji se primjenjuju u FBiH, a koji su prevedeni i 
objavljeni od strane Saveza računovođa, revizora i finansijskih radnika u FBiH  Pravilnikom o sadržaju i 
formi finansijskih izvještaja za investicione fondove (Sl. novine 81/21), Pravilnikom o strukturi i sadržaju 
izvještaja investicijskog fonda, društva za upravljanje i banke depozitara investicijskog fonda (Sl. novine 
Federacije BiH 66/22), te Zakonom o investicijskim fondovima (Sl. novine FBiH 85/08, 25/17). 
Neto vrijednost imovine Fonda je evidentirana u skladu s Pravilnikom o utvrđivanju vrijednosti imovine 
investicijskog fonda i obračunu neto vrijednosti imovine investicijskog fonda (Sl.novine FBiH 81/22). 
 
Osnova za sastavljanje izvještaja 
 
Finansijski izvještaji sastavljeni su na osnovi fer vrijednosti za finansijsku imovinu i finansijske obaveze 
koje se mjere po fer vrijednosti. Ostala finansijska imovina i obaveze iskazani su po amortizovanom 
trošku ili istorijskom trošku, te po načelu nastanka događaja, pod pretpostavkom vremenske 
neograničenosti poslovanja. 
 
Funkcionalna valuta i valuta prezentacije   
 
Finansijski izvještaji su pripremljeni u valuti Bosne i Hercegovine, konvertibilna marka (KM) koja je 
ujedno i funkcionalna valuta društva. Sve finansijske informacije predstavljene su konvertibilnim 
markama.  
 
Značajne računovodstvene politike  
 
Računovodstvene politike navedene ispod su primjenjivane konstantno i dosljedno u svim periodima 
koji su prezentirani u ovim finansijskim izvještajima.  
 
 
(a) Strane valute i iskazivanje kursnih razlika 
Transakcije u stranim valutama preračunavaju se po kursu strane valute važećem na dan transakcije. 
Stavke aktive i pasive iskazane u stranim valutama iii uz valutnu klauzulu, usklađuju se s kretanjem 
srednjeg kursa CBBiH iii s kretanjem kursa sa kojim su ugovorno vezani. Za devizne pozicije čija valuta 
nije uvrštena na kursnoj listi CBBiH, za preračun se primjenjuju srednji kursevi nacionalnih centralnih 
banaka za euro, a vrijednosti izražene u eurima preračunavaju se u konvertibilne marke (u daljem tekstu: 
KM) protuvrijednost po srednjem kursu CBBiH važećem za isti datum.  
Kursne razlike nastale zbog pretvaranja u KM priznaju se u izvještaju o sveobuhvatnoj dobiti, odnosno 
izvještaju o ukupnom rezultatu. Kursne razlike se obračunavanu na stanja potraživanja iii obaveza 
dnevno. Razlike između vrijednosti na početku i kraju obračunskog perioda evidentiraju se kao pozitivna 
iii negativna kursna razlika i uključuju se u izvještaj o sveobuhvatnoj dobiti, odnosno u izvještaj o 
ukupnom rezultatu, u neto iznosu.  
 
(b) Oporezivanje 
Fond nije obveznik poreza na dobit u skladu sa Zakonom o porezu na dobit i ostalim propisima u 
Federacijji BiH, jer se ne radi o zasebnom pravnom licu.(c) Priznavanje prihoda 
Prihodi se mjere po fer vrijednosti primljene naknade ili potraživanja. Prihod se priznaje ako istodobno 
porastu sredstva ili se smanje obaveze. 
Prihodi koje Fond može da ostvari uključuju prihode od kamata, prihode od dividendi, ostale finansijske 
prihode, ostvarene dobitke od ulaganja, nerealizovane dobitke od ulaganja i ostale prihode. 
 
Prihodi od kamata, obuhvataju prihode od kamata na vrijednosne papira, kamata na potraživanja, 
kamata na kredite i depozite i druge kamate.  
 



 

Prihodi od dividende se priznaju u bilansu uspjeha na osnovu odluke Skupštine, obavještenja emitenta 
ili depozitara o isplati dividende. Dividende za koje nema dostupnih podataka priznaju se najkasnije na 
dan prijema dividende. 
 
Ostvareni dobici od ulaganja uključuju sve pozitivne razlike između prodajne cijene prodatih ulaganja i 
njihove nabavne ili knjigovodstvene vrijednosti na dan 01.01. obračunske godine.  
 
Nerealizovani dobici od ulaganja uključuju pozitivne razlike između nabavne ili knjigovodstvene 
vrijednosti na dan 01.01. obračunske godine i dnevne tržišne cijene ulaganja. Nerealizovani dobici 
povećavaju vrijednost ulaganja mjerenih po fer vrijednosti kroz bilans uspjeha. 
 
Prihodi od kursnih razlika priznaju se u skladu s politikom vrjednovanja finansijskih instrumenata, te 
priznavanja transakcija u stranim valutama.  
 
Ostali prihodi i dobici predstavljaju prihode od ukidanja rezervisanja i ostale prihode. 
 
(d)  Priznavanje rashoda 
Rashodi Fonda knjiže se prema iznosu utvrđenom u skladu sa ugovorom, računom dobavljača ili drugim 
dokumentom. 
Svi troškovi i rashodi koji se odnose na obračunski period obuhvataju se u finansijskim izvještajima 
(načelo nastanka događaja). 
 
Poslovni rashodi su rashodi koji su uslovljeni obavljanjem poslovne aktivnosti Fonda i predstavljaju 
troškove Fonda koji se obračunavaju i direktno plaćaju: 

a) naknada Društvu u skladu sa odredbama Statuta, Prospekta i Ugovora o upravljanju,  

b) troškovi vezani za trgovanje (brokeru, depozitaru, banci skrbniku i drugi rashodi po osnovu 
kupovine i prodaje vrijednosnih papira),   

c) naknada banci depozitaru za pružanje depozitarnih usluga, 

d) sve propisane naknade koje se plaćaju Komisiji,   

e) troškovi vođenja registra udjela, uključujući troškove izdavanja potvrda o kupovini/otkupu ili 
stanju udjela, ako je to potrebno, te troškove isplate udjela u dobiti, 

f) troškovi izrade, štampanja i poštarine vezani uz polugodišnje i godišnje izvještaje vlasnicima 
udjela, 

g) troškovi revizije Fonda,  

h) porezi koje je Fond dužan platiti na svoju imovinu ili dobit, 

i) troškovi koji se odnose na informisanje vlasnika udjela, 

j) ostali troškovi određeni posebnim zakonima, Statutom i Prospektom Fonda. 
 
Ukupan iznos svih troškova koji se knjiže na teret Fonda, utvrđuje se u skladu sa odredbama Zakona o 
investicijskim fondovima, s tim da pokazatelj ukupnih troškova Fonda ne može biti veći od 3,5% 
prosječne godišnje neto vrijednosti imovine Fonda.  
Sve nastale troškove Fonda koji u određenoj godini pređu najviši dopušteni pokazatelj ukupnih troškova 
u visini od 3,5%, izračunato u skladu s  Zakonom, snosi Društvo. 
 
Finansijski rashodi predstavljaju rashode po osnovu kamata i ostale finansijske rashode Fonda, 
odnosno kursne razlike.  
 
Realizovani gubici od ulaganja uključuju sve negativne razlike između prodajne cijene prodatih ulaganja 
i njihove nabavne ili knjigovodstvene vrijednosti na dan 01.01. obračunske godine.  
 
Nerealizovani gubici na ulaganjima uključuju negativne razlike između nabavne ili knjigovodstvene 
vrijednosti na dan 01.01. obračunske godine i dnevne tržišne cijene ulaganja. Nerealizovani gubici 
smanjuju vrijednost ulaganja vrjednovanih po fer vrijednosti kroz bilans uspjeha. 
 



 

(e) Naknada za upravljanje  
Fondu se naplaćuje naknada za upravljanje Fondom u iznosu 2,50% prosječne godišnje neto vrijednosti 
imovine Fonda. Naknada za upravljanje izračunava se dnevno jednostavnim kamatnim računom na 
osnovu dnevne neto vrijednosti imovine Fonda. Tako obračunata naknada kumulirano se isplaćuje 
Društvu jednom mjesečno. 
  
(f)  Iskazivanje, priznavanje i mjerenje imovine i obaveza 
lmovina i obaveze se priznaju po nastanku poslovnog dogadaja, koji je dokumentovan vjerodostojnom 
knjigovodstvenom ispravom. 
Obaveza predstavlja sadašnju obavezu Fonda proizašlu iz prošlih transakcija za čije se podmirenje 
očekuje odliv sredstava (glavnice i ekonomskih koristi vjerovnika) u budućnosti. 
 

i) Klasifikacija finansijske imovine  
Fond ima mogućnosti pri početnom priznavanju odrediti da će se pojedina finansijska imovina mjeriti po 
fer vrijednosti kroz bilans uspjeha ako bi se time otklonila ili znatno umanjila nedosljednost pri mjerenju 
ili priznavanju koja bi inače nastala zbog mjerenja imovine ili obaveza ili priznavanja dobiti i gubitka 
povezanih s tom imovinom ili obavezama na različitim osnovama, a temeljem niže opisane klasifikacije. 
Ovakva odluka je neopoziva.  
lzuzev ako se primjenjuje gore navedena mogućnost, Fond će dalje klasificirati finansijsku imovinu kao 
imovinu koja se naknadno mjeri: 
• po amortiziranom trosku, 
• po fer vrijednosti kroz ostalu sveobuhvatnu dobit, ili 
• po fer vrijednosti kroz bilans uspjeha 
i to na temelju: 
• poslovnog modela upravljanja finansijskom imovinom 
• obilježja finansijske imovine s ugovornim novčanim tokovima. 
Finansijska ulaganja klasifikovana su kao imovina po fer vrijednosti kroz bilans uspjeha, osim ulaganja 
u vrijednosne papire kojima se ne trguje na uređenom tržištu, a koja su klasifikovana kao finansijska 
imovina koja se drži do dospijeća ili finansijska imovina raspoloživa za prodaju pri čemu Uprava donosi 
posebnu Odluku o klasifikaciji te imovine. 
 

ii) Mjerenje finansijske imovine po amortiziranom trosku 
Finansijska imovina se mjeri po amortiziranom trosku ako su ispunjena sljedeća dva uslova: 
• finansijska imovina dio je poslovnog modela čija je svrha držanje finansijske imovine radi prikupljanja 
ugovorenih novčanih tokova i 
• na određene datume, na osnovu ugovornih uslova finansijske imovine, nastaju novčani tokovi koji su 
samo plaćanje glavnice i kamata na nepodmireni iznos glavnice. 
 

iii) Mjerenje finansijske imovine po fer vrijednosti kroz ostalu sveobuhvatnu dobit 
Finansijska imovina se mjeri po fer vrijednosti kroz ostalu sveobuhvatnu dobit ako su ispunjena sljedeća 
dva uslova: 
• finansijska imovina dio je poslovnog modela čiji se cilj ostvaruje i prikupljanjem ugovornih novčanih 
tokova i prodajom finansijske imovine i 
• na određene datume, temeljem ugovornih uslova finansijske imovine, nastaju novčani tokovi koji su 
samo plaćanje glavnice i kamata na nepodmireni iznos glavnice 
 

iv) Mjerenje finansijske imovine po fer vrijednosti kroz bilans uspjeha 
Finansijska imovina se mjeri po fer vrijednosti kroz bilans uspjeha osim ako se mjeri po amortiziranom 
trosku iii po fer vrijednosti kroz ostalu sveobuhvatnu dobit. Fond ima mogućnost, pri početnom 
priznavanju ulaganja u vlasničke instrumente, ako se ne radi o ulaganjima koja se drže radi trgovanja, i 
koja bi se inače mjerila po fer vrijednosti kroz bilans uspjeha, donijeti neopozivu odluku. 
 

v) Klasifikacija finansijskih obaveza 
Finansijske obaveze proizašle iz derivativnih finansijskih instrumenata evidentiraju se po fer vrijednosti. 
Finansijske obaveze proizašle iz kupovine dijela finansijske imovine priznaju se na datum bilansa po 
trosku koji je fer vrijednost primljene naknade. Transakcijski troškovi se uključuju u početno mjerenje 
takve finansijske obaveze. Naknadno mjerenje obavlja se po amortizacijskom trosku. Za finansijske 
obaveze s kratkoročnim dospijećem bez utvrđene kamatne stope uobičajeno se mjere prema iznosu 



 

troska koji je fer vrijednost primljene naknade. Ostale obaveze se u poslovnim knjigama i finansijskim 
izvještajima iskazuju po nominalnoj vrijednosti koja proizlazi iz poslovne transakcije, utemeljene na 
ugovoru i/ili drugoj vjerodostojnoj ispravi o nastanku obaveze. 
 
Fond ima mogućnost pri početnom priznavanju odrediti da će se pojedina finansijska obaveza mjeriti po 
fer vrijednosti kroz bilans uspjeha ako bi se time otklonila ili znatno umanjila nedosljednost pri mjerenju 
iii priznavanju koja bi inače nastala zbog mjerenja imovine ili obaveza ili priznavanja dobiti i gubitka 
povezanih s tom imovinom ili obavezama na različitim osnovama. Ovakva odluka je neopoziva. 
 

vi) Priznavanje finansijske imovine i finansijskih obaveza 
Sva finansijska imovina i finansijske obaveze uključujući i derivativne instrumente priznaju se u bilansu 
u trenutku kada Fond postane dio obavezujućeg ugovora o finansijskoj imovini. Od tog datuma, u 
izvještaju o sveobuhvatnoj dobiti, odnosno izvještaju o ukupnom rezultatu, priznaju se svi dobici iii gubici 
koji nastaju zbog promjena u fer vrijednosti imovine i obaveza po fer vrijednosti kroz bilans uspjeha, te 
svi dobici ili gubici koji nastaju zbog promjena u iznosu amortizacijskog troska imovine i obaveza 
klasificirane po amortizacijskom trosku, dok promjene u fer vrijednosti imovine po fer vrijednosti kroz 
ostalu sveobuhvatnu dobit se evidentiraju kroz kapital. 
 

vii) Početno i naknadno mjerenje finansijske imovine i finansijskih obaveza 
Finansijska imovina i finansijske obaveze se početno priznaju po fer vrijednosti, uvećano ili umanjeno, 
u slučaju finansijske imovine iii finansijskih obaveza koja nisu određene po fer vrijednosti kroz bilans 
uspjeha, za transakcijske troškove koji su direktno povezani sa stjecanjem iii isporukom finansijske 
imovine iii finansijskih obaveza. lzuzetak od navedenog su finansijska imovina i finansijske obaveze koje 
se mjere po fer vrijednosti kroz bilans uspjeha, kojima se pri početnom priznavanju ne dodaju 
transakcijski troškovi, jer se oni po nastanku priznaju u izvještaju o sveobuhvatnoj dobiti, odnosno u 
izvještaju o ukupnom rezultatu. 
 
Kupnja i prodaja finansijskih instrumenata priznaje se u imovini Fonda na datum trgovanja. Zaključena 
transakcija kupovine priznaje se u imovini Fonda prema vrsti i provedenoj klasifikaciji finansijskog 
instrumenta uz istovremeno formiranje obaveze za namiru. Na dan zaključena transakcije prodaje, u 
imovini Fonda finansijski instrument se prestaje priznavati, a počinje se priznavati potraživanje s osnove 
prodaje finansijskog instrumenta. 
 
Potraživanja iii obaveze po osnovi kamata i sličnih prava i obaveza Fonda, priznaju se u imovini ili 
obavezama Fonda po utvrđivanju imateljevog prava. Potraživanja za dividende priznaju se u imovini 
Fonda na dan utvrđivanja imateljevog prava, a temeljem odluke o isplati dividende nadležnog tijela 
emitenta, obavještenja emitenta ili depozitara. Dividende za koje nema dostupnih podataka priznaju se 
najkasnije na dan prijema dividende. 
 
Nakon početnog priznavanja finansijska imovina klasificirana kao imovina po fer vrijednosti kroz bilans 
uspjeha, kao i finansijska imovina po fer vrijednosti kroz ostalu sveobuhvatnu dobit (finansijska imovina 
raspoloživa za prodaju) mjeri se po fer vrijednosti, osim za sljedeće:  
-finansijska ulaganja u depozite mjere se po amortizovanoj vrijednosti primjenom metode efektivne 
kamatne stope, 
-ulaganja koja se drže do dospijeća mjere se po amortizovanoj vrijednosti primjenom metode efektivne 
kamatne stope, 
-ulaganja u dionice i druge vlasničke instrumente za koje se ne objavljuje cijena na aktivnom tržištu i 
čija se fer vrijednost ne može pouzdano izmjeriti, te derivativni finansijski instrumenti koji su povezani i 
moraju biti namireni u takvim finansijskim ulaganjima, mjere se po nabavnoj vrijednosti. 

 

 

 

 



 

3. PRIHODI 
 

 
Opis  2023.  2022.  Index 
       

Prihodi od dividendi  85.434  50.024  171 
Realizovani neto dobici od prodaje 
ulaganja 

 222.861  0  - 

Nerealizovani  neto dobici po osnovu 
promjene fer vrijednosti 

 790.689  0  - 

Ostali prihodi i dobici  52  50  104 

Svega   1.099.036  50.074  2.195 

 
 

3.1. PRIHODI OD DIVIDENDI 
 

Prihodi od dividendi ostvareni su u iznosu od 85,434 KM. Detaljan pregled dividendi po 
emitentima prikazan je u Prilogu 7 Posebnih izvještaja Fonda. 

 

3.2. REALIZOVANI NETO DOBICI OD PRODAJE ULAGANJA 
 

U toku 2023. godine prodajom  ostvaren je neto dobitak u iznosu od 222.861 KM. 

3.3. NEREALIZOVANI NETO DOBICI PO OSNOVU PROMJENE FER 
VRIJEDNOSTI 

 
U okviru nerealiziranih neto dobitaka priznati su nerealizovani rezultati svođenja na fer 
vrijednost u zavisnosti od kretanja na tržištu u ukupnom iznosu od 790.689 KM i to: 

 dionica 775.531 KM,  
 udjela u ino fondovima 15.158 KM. 

 
 

4. RASHODI  
 

Opis  2023.  2022.  Index 
       

Poslovni rashodi  175.137  111.484  157 
Realizovani neto gubici od prodaje 
ulaganja 

 0  15.413  0 

Nerealizovani neto gubici po osnovu 
promjene fer vrijednosti 

 0  311.215  0 

Neto negativne kursne razlike  85.684  42.248  203 

Svega  260.821  480.360  54 

 
 

4.1. POSLOVNI RASHODI 

  2023.  2022. 
 
Naknada društvu za upravljanje 

 132.219  75.429 

Transakcioni troškovi pri kupovini i prodaji 
ulaganja 

 6.303  11.259 



 

Naknada banci depozitaru  26.637  14.597 
Naknada Komisiji za vrijednosne papire 
FBiH 

 4.231  4.414 

Ostali rashodi i gubici  5.747  5.785 

Ukupno   175.137  111.484 
 

 
Naknada Društvu za upravljanje po osnovu upravljačke provizije obračunata je u iznosu od 
132.219 KM po stopi od 2,5% na prosječnu godišnju neto vrijednost imovine. 
 
Transakcioni troškovi pri kupovini i prodaji ulaganja obuhvataju troškove prijeboja i namire 
fakturisane od strane depozitara (3.528 KM), te troškove brokerskih provizija (2.775 KM). 
 
Naknada banci depozitaru (UniCredit Bank d.d) obračunata je u iznosu od 26.637 KM. 
 
Naknada Komisiji za vrijednosne papire uključuje naknadu za nadzor obračunatu u visini od 
0,08% prosječne godišnje neto vrijednosti imovine Fonda  u iznosu od 4.231 KM. 
 
Ostali rashodi i gubici se najvećim dijelom odnose na naknadu za reviziju u iznosu od 5.265 
KM. 
 
 

5. GOTOVINA 
 
Opis  2023.  2022.  Index 
       

Transakcijski račun kod Unicredit  banke  427.718  452.177  95 

Devizni računi kod Unicredit  banke   31.224  1.524  2049 

Svega  458.942  453.701  101 

 
 

6. FINANSIJSKA IMOVINA PO FER VRIJEDNOSTI KROZ BILANS USPJEHA 
 
 
Opis  2023.  2022.  Index 
       

Ulaganja u instrumente kapitala  5.932.193  3.829.736  155 

Svega  5.932.193  3.829.736  155 

 

6.1. STRUKTURA ULAGANJA U INSTRUMENTE KAPITALA 
 

Opis  2023.  2022. 

Ulaganja u udjele u inostranstvu  115.457  103.911 

Ulaganja u redovne dionice u inostranstvu  5.777.376  3.684.839 
Ulaganja u povlaštene dionice u 
inostranstvu 

 39.360  40.986 

Ukupno ulaganja u instrumente kapitala  5.932.193  3.829.736 
 
 
 



 

6.2. PROMJENE NA ULAGANJIMA U INSTRUMENTE KAPITALA 
 

U izvještajnom periodu kupljene su dionice emitenta na ino tržištu ukupne vrijednosti od 
2.129.558 KM, dok je izvršena prodaja dionica ukupne vrijednosti 960.805 KM (napomena 
4.2). 

 
 

7. OSTALA IMOVINA I POTRAŽIVANJA, UKLJUČUJUĆI I RAZGRANIČENJA 

 

Opis  2023.  2022.  Index 
       

Potraživanja po osnovu dividendi  2.444  5.837  42 

Ostala imovina i potraživanja  0  20  0 

Svega  2.444  5.857  42 

 

Potraživanje za dividendu na dan 31.12.2023. godine ima sljedeću strukturu: 

Potraživanje Valuta 
Iznos u 

valuti 
Iznos u KM 

Dividenda AMT USD 198,73 352 

Dividenda BATS GBP 629,15 1.416 

Dividenda DIS USD 108,15 191 

Dividenda MDT USD 274,27 485 

Ukupno    2.444 
 
 

8. OBAVEZE 
 
Opis  2023.  2022.  Index 
       

Obaveze prema društvu za upravljanje  14.040  9.073  155 

Obaveze prema banci depozitaru  2.778  1.885  147 

Ostale obaveze  7.128  25.555  28 

Svega  23.946  36.513  66 

 

8.1. OBAVEZE PREMA DRUŠTVU ZA UPRAVLJANJE 
 
Obaveze prema društvu za upravljanje odnose se na naknadu za upravljanje za decembar 
2023. godine (13.410 KM) i obaveze za ulaznu i izlaznu naknadu  (630 KM). 

 

8.2. OBAVEZE PREMA BANCI DEPOZITARU 
 

Obaveze prema banci depozitaru obuhvataju obaveze za naknadu za decembar 2023. godine 
i to po osnovu skrbništva u iznosu od 2.778 KM.  
 
 
 



 

8.3. OSTALE OBAVEZE 
  2023.  2022. 

Obaveze po osnovu otkupa udjela  1.434  20.000 

Obaveze po osnovu eksterne revizije  5.265  5.265 
Obaveze prema Komisiji za vrijednosne 
papire 

 429  290 

Svega  7.128  25.555 

 

9. NETO IMOVINA FONDA   
 
 
Opis  2023.  2022.  Index 
       

Finansijska imovina po fer vrijednosti kroz 
bilans uspjeha 

 5.932.193  3.829.736  155 

Gotovina  458.942  453.701  101 

Potraživanja  2.444  5.857  42 

Ukupno imovina  6.393.579  4.289.294  149 

Obaveze  23.946  36.513  66 

       

Neto imovina  6.369.633  4.252.781  150 

       

Broj udjela   60.268,4132  47.344,4222  129 

Neto imovina po udjelu  105,6878  89,8264  118 

 

Ukupan iznos uplaćenih udjela iznosi 1.296.083 KM (1.300.695 KM umanjeno za 4.612 KM ulazne 
naknade). Otkupljeno je udjela u vrijednosti od 17.445 KM. 

 

10. POVEZANA LICA  
 
 

10.1. IDENTIFIKACIJA POVEZANIH LICA 
 

U skladu s MRS 24 i Zakonom o investicijskim fondovima, identifikovana su povezana lica, kako 
slijedi: 
 

Vrsta povezanosti Povezana lica Osnov 

Povezana lica u 
smislu člana 2. 
tačka o) Zakona o 
investicijskim 
fondovima 

Društvo za upravljanje 
fondovima Triglav Fondovi 
d.o.o. Sarajevo 

Rješenje Komisije za 
vrijednosne papire FBiH 
kojim se izdaje dozvola za 
upravljanje  

Depozitar - Unicredit 
banka d.o.o. Sarajevo 

Ugovor o vršenju 
depozitarnih poslova  

Broker - NLB broker d.o.o. 
Ljubljana 

Ugovor o obavljanju 
brokerskih poslova  

Vanjski revizor - Expert 
d.o.o. Zenica 

Ugovor o  obavljanju revizije 
finansijskih izvještaja za 
2023. godinu  



 

 

10.2. TRANSAKCIJE S POVEZANIM LICIMA 
 
 

Obaveze  2023.  2022. 
     

Triglav Fondovi  14.040  9.073 

Unicredit banka   2.778  1.885 

NLB Broker d.o.o. Ljubljana  2.775  0 

Svega  19.593  10.958 

 
 
 

Rashodi  2023.  2022. 
     

Triglav Fondovi naknada za upravljanje  132.219  75.429 

Unicredit banka depozitni i skrbnički poslovi  26.638  14.597 

Unicredit banka preboj i namira  3.600  5.184 

NLB Broker d.o.o. Ljubljana  1.828  2.598 
Expert Zenica revizija (ukalkulisano, nije 
fakturisano) 

 5.265  5.265 

Svega  170.425  103.073 

 
 

11. POTENCIJALNE OBAVEZE I REZERVISANJA 
 
Protiv Fonda nema pokrenutih sporova, niti drugih potencijalnih obaveza ili obaveza za koje treba izvršiti 
rezervisanja u skladu sa MRS 37. 
 

12. UPRAVLJANJE RIZICIMA 
 
Ulaganje imovine izlaže Fond različitim vrstama rizika povezanim sa finansijskim instrumentima i 
tržištima kojima je izložen. Društvo kontinuirano prati, mjeri, te ukoliko je to moguće, umanjuje izloženost 
rizicima kojima je Fond izložen. Najznačajniji rizici kojima je Fond izložen su tržišni  rizik, valutni rizik, 
kreditni rizik, rizik likvidnosti, rizik namire, rizik koncentracije i rizik promjene propisa.  
 
Tržišni rizik je rizik koji proizlazi iz promjene cijena na tržištima kapitala zbog općih tržišnih i 
ekonomskih uslova i faktora koji se odnose na aktivnosti izdavaoca finansijskog instrumenta. 
Diverzifikacijom portfolija fonda nastoji se smanjiti izloženost tržišnom riziku. Cilj Društva pri upravljanju 
tržišnim rizikom je održavanje strukture portfolija i nivoa izloženosti tržišnom riziku u skladu s 
investicijskim ciljem i strategijom ulaganja Fonda.  
 
Imovina fonda može biti uložena u finansijske instrumente denominirane u različitim valutama, čime se 
tako uloženi dio imovine izlaže riziku promjene tečaja pojedine valute (valutni rizik) u odnosu na 
obračunsku valutu u kojoj se mjeri prinos na ulaganje u fondu. Rizik promjene tečaja procjenjuje se 
preko pokazatelja valutne izloženosti, kretanja i volatilnosti tečaja kojima je Fond izložen.  
 
Kreditni rizik predstavlja mogućnost da emitent vrijednosnog papira odnosno dužnik po finansijskom 
instrumentu koji je uključen u imovinu fonda, ili osoba s kojom u ime i za račun fonda Društvo sklapa 
poslove na finansijskim tržištima, neće biti u mogućnosti, u cjelosti ili djelomično, podmiriti svoje obaveze 
o dospijeću, što bi negativno uticalo na vrijednost imovine fonda. Kreditni rizik također uključuje i rizik 
smanjenja vrijednosti dužničkog vrijednosnog papira zbog smanjenja ocjene kreditne sposobnosti 
izdavatelja (kreditnog rejtinga).  






